
Gangakavacham

ಗಂಗಾಕವಚಮ್

ನಾರದಉವಾಚ -

ಬ್ರಹ್ಮನ್   !ಕೇನವಿಧಾನೇನ ಸರ್ವಪಾಪಕ್ಷಯೋಭವೇತ್ ।
ಕಥಂರಕ್ಷೇತ್ಸುರಶ್ರೇಷ್ಠ    ಸಾಧಕಾನಾಂಸುರಾಪಗಾ ॥ ೧॥
ಬ್ರಹ್ಮೋವಾಚ   -

ಸಾಧುಸಾಧುತ್ವಯಾ ಪುತ್ರ !ಸಾಧುಕರ್ಮಪ್ರಕಾಶಿತಮ್  ।
ಕವಚಂಜಹ್ನುಕನ್ಯಾಯಾ  ತ್ರಿಷು ಲೋಕೇಷುದುರ್ಲಭಮ್ ॥ ೨॥
ಅಪ್ರಕಾಶ್ಯಂ   ಚಯದ್ಗೋಪ್ಯಮತಸ್ತತ್ತ್ವವಧಾರ್ಯತಾಮ್      ।
ಅಸ್ಯ ಶ್ರೀ  ಗಂಗಾಕವಚಮಂತ್ರಸ್ಯ  ನಾರಾಯಣಋಷಿರನುಷ್ಟುಪ್ಛಂದಃ 
ಸರ್ವತೀರ್ಥೋತ್ತಮಾ ಗಂಗಾದೇವತಾಗಂಬೀಜಂಗಾಃ ಶಕ್ತಿಃ  ಅವ್ಯಕ್ತಂ   ಕೀಲಕಂ
ಶ್ರೀಗಂಗಾಪ್ರಸಾದಸಿದ್ಧ್ಯರ್ಥೇ     ಜಪೇವಿನಿಯೋಗಃ ।
ಅಥಧ್ಯಾನಂ  -

ಶುಭ್ರಾಂಭೋಜಶಶಿಪ್ರಭಾಂ   ಶಶಿಮುಖೀಂ ಸ್ವಕ್ಷಾಂಬುಜಾಕ್ಷೀಂ    ಪರಾಂ
ಮುಕ್ತಾಹಾರಲಸತ್ಕುಚಾಂ  ಮಣಿಮಯೈರಾಭೂಷಿತಾಂಭೂಷಣೈಃ ।

ಕಂಜಸ್ವರ್ಣಘಟೀವರಾಭಯಕರಾಂ  ಶ್ವೇತಾಂಬರಾಡಂಬರಾಂ
ಪದ್ಮೋತ್ಪೀಠಗತಾಂ  ಸುಧಾಸಮುದಿತಾಂ ಶ್ರೀದೇವಭೂಷಾಂ ಭಜೇ ॥ ೧॥

ವಂದೇದೇವತರಂಗಿಣೀಂ ಪ್ರತಿದಿನಂ ಬ್ರಹ್ಮಾಂಡಮಾಖಂಡಿನೀಂ 
ಶಂಭೋರ್ಮಸ್ತಕಮಂಡಿನೀಂ ಮುರರಿಪೋರಂಘ್ಯ್ಂಬುಜಾಸೇವಿನೀಮ್  ।

ಕಲ್ಯಾಣೋತ್ಸವಕಾರಿಣೀಂ   ಕಲಿಮಲೋನ್ಮೂಲತ್ವನಿರ್ಮೂಲಿನೀ 
ಮೋಕ್ಷದ್ವಾರಕಪಾಟಪಾಟನಕರೀಂ  ನಿತ್ಯಂ  ಚಿದಾನಂದಿನೀ ॥ ೨॥

ಅಥ ಕವಚಂ -

ಶಿರೋಮೇಪಾತುಸಾಗಂಗಾದಿವ್ಯಾಚ್ಯುತಾಂಘ್ರಿಚ್ಯುತಾ     ।
ಭಾಲಂಭಾಗೀರಥೀಪಾತುನೇತ್ರೇ  ಚ ಜಹ್ನುನಂದಿನೀ  ॥ ೩॥
ಶ್ರುತೀ ಮೇಜಾಹ್ನವೀ ಪಾತುಘ್ರಾಣಯುಗ್ಮಂ   ಸುರಾಪಗಾ ।
ರಸನಾಂಪಾತುಮೇನಿತ್ಯಂ ಗಂಗಾಪಾಪಪ್ರಣಾಶಿನೀ  ॥ ೪॥

ವದನಂಸಕಲಂಪಾತುಸದಾಮಂದಾಕಿನೀಮಮ ।
ಸ್ಕಂಧೌ ಪಾತುಚಮೇಬಾಹೂಗಂಗಾಸಾಗರಗಾಮಿನೀ ॥ ೫॥
ಕರೌ ರಕ್ಷತುಸಾಗಂಗಾಶಂಭುಮಸ್ತಕಮಂಡಿನೀ  ।
ಹೃದಯಂನಾಭಿಮಧ್ಯಂ  ಚಪಾತುದೇವನದೀಮಮ ॥ ೬॥
ಕಟಿದ್ವಯಂ ಸದಾಪಾತುಬ್ರಹ್ಮಾಂಡಖಂಡಿನೀ  ಮಮ ।
ಜಾನುನೀ ಜಹ್ನುಜಾ ಪಾತುಪಾಯಾದೂರೂಂತ್ರಿಮಾರ್ಗಗಾ  ॥ ೭॥
ಗುಲ್ಫಯುಗ್ಮಂ   ಸದಾಪಾತುಸಾಮೇಶರ್ಮಪ್ರದಾಯಿನೀ  ।
ಪ್ರಪದಂ ಪಾತುಮೇನಿತ್ಯಂ  ಕಲಿಕಲ್ಮಷನಾಶಿನೀ  ॥ ೮॥
ಕಾಶೀತಲಗತಾಯಾಚಕಾಲಿಂದೀಸಂಗಮಾಚಯಾ ।
ಸಾಪಾತುಮಮಸರ್ವಾಂಗಂಗಂಗಾಗಗನಮೇಖಲಾ ॥ ೯॥
ನಿರ್ಜರೈರ್ವಂದಿತಾಯಾಚಚತುರ್ವರ್ಗಫಲಪ್ರದಾ  ।
ತಸ್ಯಾ ಇದಂಚಗಂಗಾಯಾಃ ಕವಚಂಪರಮಾದ್ಭುತಮ್  ॥ ೧೦॥
ಅಥಫಲಶ್ರುತಿಃ  -
ಅನಂತವ್ಯಾಧಿವಿಧ್ವಂಸಿ   ಕೀರ್ತಿಬುದ್ಧಿಪ್ರವರ್ದ್ಧನಮ್    ।
ಶೋಕದುಃಖಪ್ರಶಮನಂ ಸರ್ವರಕ್ಷಾಕರಂ ನೃಣಾಮ್ ॥ ೧೧॥
ಶತ್ರೋರ್ವಿನಾಶನಂ ಶಶ್ವತ್ಸುಖಸಂಪತ್ಪ್ರವರ್ಧನಮ್    ।
ಯೋಽಧೀಯಾತ್ಕವಚಂಚೈತನ್ಮುಕ್ತಪಾಪೋ   ಭವೇಚ್ಚ ಸಃ ॥ ೧೨॥
ಏಕಕಾಲಂದ್ವಿಕಾಲಂ ಚತ್ರಿಕಾಲಂ ಚಪಠೇತ್ತು ಯಃ ।
ಪಠೇದ್ಯೋ  ವೈ ಶತಾವೃತ್ತ್ಯಾ  ಮಾಸಮೇಕಂನಿರಂತರಮ್ ॥ ೧೩॥
ಧೃತ್ವೇದಂ  ಕವಚಂಕಂಠೇಗಚ್ಛೇದ್ಯೋ  ಯತ್ರ ಕುತ್ರಚಿತ್  ।
ಸ್ವಪ್ನೇ  ಮೂರ್ತಿಮಯೀಂಗಂಗಾಂವರದಾಂಸೋಽಪಿ ಪಶ್ಯತಿ  ॥ ೧೪॥
ಧನಧಾನ್ಯಸಮಾಯುಕ್ತಃ   ಪುತ್ರಪೌತ್ರಸಮನ್ವಿತಃ    ।
ತ್ರಿಷು ಲೋಕೇಷುಪೂಜ್ಯಃ  ಸ್ಯಾದಸ್ಯ  ಪಾಠಾನ್ನ ಸಂಶಯಃ ॥ ೧೫॥
ಶ‍ೃಣುಯಾತ್ಪರಯಾ ಭಕ್ತ್ಯಾ  ವಾಚ್ಯಮಾನಂ ನರೋತ್ತಮಃ  ।
ಸೋಽಪ್ಯಘೌಘವಿನಿರ್ಮುಕ್ತೋ   ಜೀವನ್ಮುಕ್ತೋ   ಭವೇಚ್ಚ ಯಃ ॥ ೧೬॥
ದುರ್ಭಿಕ್ಷೇ  ದುರ್ಗಬಂಧೇವಿಷಮಜಲಚಯೇಕಾನನೇದುಷ್ಟಚೌರೈಃ
ದೀಪ್ತೇ  ವಹ್ನಿಪ್ರದಾಹೇ  ಪ್ರಬಲರಿಪುಭಯೇ ರಾಜ್ಯದುಃಖೇ ಪ್ರವೃತ್ತೇ   ।
ಸ್ಮೃತ್ವಾ  ದೇವೀಂ ಚಗಂಗಾಂ ತ್ರಿಭುವನಜನನೀಂ ವಾಪಠೇದ್ಯೋಹಿಚೈತತ್

ತೈಸ್ತೈರ್ದುಖೈರ್ವಿಮುಕ್ತೋ   ಸಪದಿ ಸಮನುಜೋಜಾಯತೇಸತ್ಯಮೇತತ್  ॥ ೧೭॥
ಕುಲೀನಾಯಚದಾತವ್ಯಂ ಗಂಗಾಭಕ್ತಿಪರಾಯ ಚ ।
ವಿಷ್ಣುಭಕ್ತಾಯ  ಶಾಂತಾಯಶ್ರದ್ದಧಾನಾಯ  ಸರ್ವದಾ ॥ ೧೮॥
ಕುಶಿಷ್ಯಾಯ ನದಾತವ್ಯಂ ದುಷ್ಟಾಯ ಚವಿಶೇಷತಃ ।
ದತ್ವಾಽಭಕ್ತಾಯ  ಪುತ್ರಾಯ ನೇದಂಫಲಪ್ರದಂ ಭವೇತ್ ॥ ೧೯॥
ಸಾಧಕಾಯಚಶಾಂತಾಯಗುರೋರಾಜ್ಞಾನುವರ್ತಿನೇ  ।
ದಾತವ್ಯಂ  ಚ ತ್ವಯಾ ತಾತದತ್ವಾಽನಂತಫಲಂ ಭವೇತ್ ॥ ೨೦॥
ಇತಿ ಶ್ರೀಬ್ರಹ್ಮಾಂಡಪುರಾಣೇ   ಬ್ರಹ್ಮನಾರದಸಮ್ವಾದೇ  
ಶ್ರೀಗಂಗಾಕವಚಂ ಸಂಪೂರ್ಣಮ್ ॥

